
				এই পাতাটির মুদ্রণ সংশোধন করা প্রয়োজন। 
ग्नन *७२०:] উত্তর-রাঢ়-ভ্ৰমণ აასხ
কৃষ্ণবর্ণ লিঙ্গমূৰ্ত্তি-ইহঁরই নাম কপিলেশ্বর । তঁহার বামে পদ্মাসনোপরি অবস্থিত ধ্যানী
বুদ্ধমূৰ্ত্তি, তঁহার বামে গৃহের কোণে একটা বৃহৎ খড়গ।
পুজারী দীনদয়াল ব্ৰহ্মচারী মহাশয় চণ্ডীমূৰ্ত্তিটি বাহিরে আনয়ন করিলে এবং নিয়ে ও
সম্মুখভাগে ধ্যানী বুদ্ধমুক্তিটি রাখিলে ছায়াচিত্র গ্ৰহণ করা হয়। চিত্রে মঙ্গল চণ্ডিকা ও বুদ্ধ
মুক্তিটি সুন্দর দেখাইতেছে। বুদ্ধমুক্তিটি উৰ্দ্ধে ১-৯% প্রস্থে ১১% পুরু ৩*।। উজনির মঙ্গলচণ্ডিকা পীঠাধিষ্ঠাত্রী দেবী এবং উজানি একটি পীঠস্থানমধ্যে গণ্য।
“উজানিতে কফোনি মঙ্গলচণ্ডী দেবী।
ভৈরব কপিলাম্বর শুভ র্যারে সেবি ৷”
-পীঠমালা ।
তন্ত্রচুড়ামণি নামক তন্ত্রের মতে উজানি নামক স্থানে ভগবতীর কুৰ্পরদেশ পতিত হইয়াছিল এবং দেবী মঙ্গলচণ্ডিকা ও ভৈরব কপিলাম্বর তথায় নিয়ত অবস্থান করেন ; কুজিকাতন্ত্রে মঙ্গলকোটে উক্ত পীঠস্থান বলিয়া নিদিষ্ট আছে। শিবচরিত নামক সংগ্ৰহপুস্তকে উজানিতে পীঠস্থানের কথা লিখিত আছে।
লোচনদাসের পাট
মঙ্গলচণ্ডিকা দেবীর দেউল হইতে গ্রামের মধ্য দিয়া কিঞ্চিৎ উত্তর পুর্বকোণে গমন করিলে ‘লোচনদাসের পাটো” উপস্থিত হওয়া যায়। লোচনদাসের সমাধি-গৃহটি ক্ষুদ্র ও ইষ্টক-নিৰ্ম্মিত। সমাধিগৃহের প্রাঙ্গণে দক্ষিণ মুখে প্রবেশ করিতে হয়। মন্দিরটি দক্ষিণদ্বারী। এই সমাধি-গৃহটা দর্ঘে ১৫ ফিটু ৩৭ ইঞ্চি, প্রস্থে ১২ ফিন্টু ১ ইঞ্চি। গৃহের মধ্যে লোচনদাসের পিরামিডাকৃতি ( Pyramidal ) সমাধি বিদ্যমান রহিয়াছে। সমাধির উত্তরাংশে শ্ৰীশ্ৰীগৌর-নিতাই-এর মৃন্ময় মূৰ্ত্তি প্রতিষ্ঠিত রহিয়াছে। সমাধিগৃহপ্ৰবেশের দ্বারের উভয় পার্থে ভিত্তিগাত্রে সংবদ্ধ প্রস্তরের দুইটি চতুভুজ বিষ্ণুমূৰ্ত্তি আবদ্ধ মহিয়াছে। মূৰ্ত্তিদ্বয় অতি সুন্দর ও অনুমান একাদশ কি দ্বাদশ শতাব্দীতে নিৰ্ম্মিত।
সমাধিমন্দিরের বাহিরে পূর্বভাগে মাধবীলতার তলে ছোট বড় দশট পিরামিডাকৃতি সমাধিচিহ্ন বিদ্যমান রহিয়াছে। চিত্রে এইগুলি সুন্দর দেখা যাইতেছে। প্রাঙ্গণের দক্ষিণভাগে একটি ক্ষুদ্ৰ ইষ্টক-নিৰ্ম্মিত স্থান, তাহার তিনটি অংশ। উহার দুই পার্থে দুইটি দেড় বা দুই হন্ত উচ্চ ছাদযুক্ত অতি ক্ষুদ্রদ্বারবিশিষ্ট গৃহ, মধ্যস্থল উন্মুক্ত। এই ক্ষুদ্র গৃহের পুৰ্ব্বপার্থে উদয়চাঁদ মহান্তের সমাধি এবং পশ্চিমে বীরচাঁদ অবধূত গোসাঞির ও র্তাহায় প্রস্থতির সমাধি বিদ্যমান রহিয়াছে। এই দুই সমাধিস্থানের মধ্যস্থিত অংশে একটি সুন্দর কৃষ্ণপ্রস্তরনিৰ্ম্মিত জৈন তীর্থঙ্করমূৰ্ত্তি বিদ্যমান ছিল। এই মূৰ্ত্তিটি বঙ্গীয়-সাহিত্য-পরিষদের জন্য
সংগৃহীত হইয়া কলিকাতায় আনীত হইয়াছে ।

				 এই পাতা শেষ সম্পাদিত হয়েছে ১১:২৬টার সময়, ৭ ডিসেম্বর ২০১৭ তারিখে।

